
ᑕᐃᔭᐅᓂᖓ ᐱᓕᕆᐊᖑᑲᐃᓐᓇᖅᑐᑉ 
ᓯᑯᑉ ᓯᓈᖓᑕ ᓯᖁᑉᑎᖅᐸᓪᓕᐊᓂᖓᓂᒃ ᑕᓯᐅᔭᕐᒥ ᓇᐅᑦᑎᖅᑐᐃᓂᖅ 

ᖃᐅᔨᓴᖅᑎᐅᔪᑉ ᐊᑎᖓ ᐊᒻᒪᓗ ᑭᒃᑯᓐᓄᑦ ᑎᒥᒋᔭᐅᔪᓄᑦ ᐃᓚᒋᔭᐅᓂᖓᑕ 
ᑖᓂ ᑐᒫᓐᑦ, ᐃᓕᓴᐃᔨᕐᔪᐊᖅ 
(ᑐᕌᕈᑎᖓᑦ)
Université du Québec à Rimouski
Institut des sciences de la mer de Rimouski (ISMER)
310 allée des ursulines C.P. 3300
Rimouski QC G5L 3A1 Canada

ᐱᓕᕆᐊᖑᑲᐃᓐᓇᖅᑐᑦ ᓇᓃᓐᓂᖓ 
ᑕᓯᐅᔭᖅ, ᒥᑦᑎᒪᑕᓕᐅᑉ ᖃᓂᒋᔭᖓᓂ 

ᐱᓕᕆᐊᖑᕝᕕᐅᓂᐊᕐᑐᖅ 
ᒪᐃᒥᑦ ᐅᒡᒍᑎᒧᑦ 2015 

ᐱᓕᕆᐊᖑᑲᐃᓐᓇᖅᑐᒧᑦ ᓇᓗᓇᐃᔭᐅᑎᑦ 
ᑕᒡᕙᓂ ᐱᓕᕆᐊᖑᑲᐃᓐᓇᕈᒪᔪᒥ ᐱᔾᔪᑎᖃᖅᑐᑦ ᓇᐅᑦᓯᖅᑐᐃᓂᖃᓕᕈᒪᓂᕐᒥᓐᓂᒃ ᐊᒻᒪᓗ ᖃᓄᐃᑦᑑᓂᖓᓂᒃ 
ᖃᐅᔨᒋᐊᕈᒪᓪᓗᑎᒃ ᓄᓇᒧᑦ ᐊᑕᓪᓗᑎᒃ ᓯᑯᖃᕐᓂᐅᔪᒥᒃ ᑕᓯᐅᔭᕐᒥ, ᓯᑯᐃᔭᓕᕐᓂᐊᓵᕐᓂᖓᓂ, ᓯᑯᐃᔭᓕᕐᓂᖓᓂ ᐊᒻᒪᓗ 
ᓯᑯᐃᔮᓂᒃᓯᒪᓕᖅᑎᓪᓗᒍ ᐅᐱᕐᒑᑐᖃᐅᓕᖅᑎᓪᓗᒍ ᐊᒻᒪᓗ ᐊᐅᔭᓵᕐᑎᓪᓗᒍ, ᐱᓕᕆᔾᔪᑎᖃᕐᓗᑎᒃ ᒪᕐᕉᓐᓂᒃ 
ᐅᐊᔭᒨᖅᑐᓕᕐᓯᒪᓪᓗᑎᒃ ᐊᔾᔨᓕᐅᕈᑎᓕᖅᓯᒪᔪᓂᒃ ᐃᓕᐅᖅᑲᒐᐅᓯᒪᓂᐊᕐᓗᑎᒃ ᖁᑦᑎᖕᓂᖏᓂ ᓄᓇᓂ ᑕᓯᐅᔭᐅᑉ ᓂᒋᐊᓂ 
ᐊᑭᓕᕇᓕᖅᓯᒪᔪᓐᓂᒃ. ᐊᑐᓂ ᐊᔾᔨᓕᐅᕈᑏᒃ ᐴᖅᑕᐅᓯᒪᓂᐊᖅᐳᑦ ᑭᑉᐹᕆᒃᑐᒥ ᐃᓗᓕᖃᖅᑎᑕᐅᓯᒪᔪᓐᓂᒃ ᐊᔾᔨᓕᐅᕈᑎᒥᒃ 
ᐊᒻᒪᓗ ᓴᓇᕐᕈᑎᔅᓴᓂᑦ ᐊᐅᓚᑕᐅᓪᓗᑎᒃ ᐊᑕᐅᓯᕐᒥᑦ ᐹᑐᓖᕐᒥᑦ ᐊᒻᒪᓗ ᓯᕿᓂᕐᒥ ᐅᐊᔭᓲᕈᑎᔅᓴᖅᑖᕈᑎᒥᒃ. ᑖᒃᑯᐊ 
ᓴᓇᕐᕈᑎᔅᓴᐃᑦ ᐊᒃᔭᖅᑕᐅᓂᐊᖅᑐᑦ ᑕᒪᒃᑭᖕᓄᑦ ᐃᓕᓯᕝᕕᐅᓂᐊᖅᑐᓐᓄᒃ ᓯᑯᑑᑎᒍᑦ ᐊᒻᒪᓗ ᐃᓕᐅᖅᑲᕐᑕᐅᓗᑎᒃ 
ᒪᐃᖑᓕᖅᐸᑦ, ᐊᒻᒪᓗ ᐅᒥᐊᒃᑯᑦ ᐊᐃᔭᐅᓕᕈᒫᕆᓪᓗᑎᒃ ᐊᐅᔭᖅ ᐃᓱᓕᓯᒪᓕᖅᐸᑦ, ᐃᑲᔪᖅᑎᖃᕐᓗᑎᒃ ᒥᑦᑎᒪᑕᓕᖕᒥᑦ 
ᐊᐅᓇᓱᒃᑎᓂᒃ. ᐊᔾᔨᓕᐅᖅᑕᐅᕙᓪᓕᐊᓯᒪᔪᑦ ᐋᖅᑭᒃᓱᖅᑕᐅᓯᒪᓕᕐᓂᐊᖅᑐᑦ ᑑᒫᓐᑦ ᖃᐅᔨᓴᖃᑎᒌᖏᓂᑦ ᐃᔅᒫᒃᑯᓐᓂ (ISMER), 
ᐊᑐᖅᑕᐅᕙᒃᑐᓂᒃ ᓇᓗᓇᔭᐃᓂᕐᒥ ᓯᑰᑉ ᓯᖁᑉᑎᖅᐸᓪᓕᐊᓕᖅᐸᓐᓂᖏᓂᒃ ᐊᒻᒪᓗ ᓇᓗᓇᐃᖅᑕᐅᓯᒪᓕᖁᓪᓗᒍ 
ᖁᒻᒧᐊᒃᑎᑕᐅᓯᒪᔪᑎᒍᑦ ᐊᔾᔨᓕᐅᖅᑕᐅᓯᒪᓕᓚᐅᖅᑐᑦ ᑖᔅᓱᒥᖓ ᐱᓕᕆᐊᖃᖅᑎᓪᓗᒋᑦ. ᖃᐅᔨᔭᐅᓯᒪᓕᓚᐅᖅᑐᑦ ᑖᔅᓱᒪᖖᒐᑦ 
ᐱᓕᕆᐊᖑᔪᒥᑦ ᐊᒥᖅᑲᕐᑕᐅᓂᐊᖅᐳᑦ ᐱᓕᕆᐊᖑᑲᐃᓐᓇᖅᑐᒧᑦ ᐃᑲᔪᖅᑎᒋᔭᐅᓚᐅᖅᑐᓂᑦ ᐊᒻᒪᓗ ᓄᓇᖅᑲᑎᒌᒃᑐᓂᑦ ᐆᓴᓐ 
ᓄᐊᔅᑯᑦ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᑎᒍᑦ. ᖃᐅᔨᓴᐃᓂᖃᖅᑎᓪᓗᒋᑦ ᖃᐅᔨᔭᐅᓯᒪᓕᖅᑐᑦ ᐊᒻᒪᓗ 
ᑐᑭᓯᒋᐊᕐᕕᒃᓴᖁᑎᐅᓕᖅᑐᑦ ᐊᒥᖅᑲᕐᑕᐅᓂᐊᖅᑐᑦ ᓄᓇᖅᑲᑎᒌᒃᑐᓄᑦ, ᓄᓇᕗᒻᒥ ᖃᐅᔨᓴᕐᓂᓕᕆᔨᒃᑯᓐᓂᑦ ᐊᒻᒪᓗ ᑲᓇᑕᒥ 
ᐆᓴᓐᔅ ᓄᐊᔅᑯᓐᓂᑦ, ᐊᒻᒪᓗ ᐅᖃᓕᒫᒐᓄᑦ ᐃᓕᔭᐅᖃᑕᐅᓯᒪᓕᕈᓐᓇᖅᑐᑎᒃ ᓱᓇᑐᐃᓐᓇᓂᒃ ᖃᐅᔨᓴᖅᑏᑦ 
ᐅᖃᓕᒫᒐᓕᐊᕆᕙᒃᑕᖏᓄᑦ.

ᖃᓄᖅ ᐱᓕᕆᐊᖑᓕᕈᒪᔪᖅ ᒫᓐᓇᐅᔪᒥ ᐊᑐᖅᑕᐅᒻᒪᑦ ᖃᐅᔨᓴᐃᓂᕐᒥ ᓯᑯᒥᒃ ᓴᐃᓐᑦ ᓗᐊᕆᔅᒥ, ᑯᐃᐸᒃ, ᑲᓇᑕᒥ. 
ᐊᔾᔨᓕᐅᖅᑕᐅᕙᓪᓕᐊᓯᒪᓂᑯᐃᑦ ᑖᔅᓱᒧᖓ ᕿᒥᕐᕈᔭᐅᔪᓐᓇᖅᐳᑦ ᐅᕙᓂ ᖃᕆᑕᐅᔭᑎᒍᑦ ᐱᑐᒃᓯᒪᕝᕕᖓᓐᓂ:  HYPERLINK 
"https://vimeo.com/106835989" https://vimeo.com/106835989. 


